
МАГИСТРАНТТАРДЫҢ КРЕАТИВТІЛІГІН  
ҚАЛЫПТАСТЫРУДЫҢ ЖОЛДАРЫ

Мақалада қазіргі таңдағы ерекше сұранысқа ие креативті-шығармашыл, кәсіби құзыреттілігі 
мен адами көзқарасы қалыптасқан жаңашыл, интеллектуалды, креативті тұлғалар дайындау мәсе
лесі қарастырылған. Осыған байланысты, ЖОО-нан кейінгі білім беру жүйесі болашақ магист
ранттардың ынталылық, инновациялық, икемділік және жан-жақтылық сияқты жаңа қырларын 
қалыптастыруды, креативті ойлай білетін, креативті-шығармашыл тұлға тәрбиелеуді көздейді. 

Зерттеудің мақсаты – болашақ магистрлардың креативтілігін қалыптастыруды теориялық 
негіздеу және жоғары оқу орнынан кейінгі білім беру үдерісіндегі оның моделін ұсыну. Осы 
бағытта, болашақ магистранттарды ЖОО-да дайындау жүйесі олардың теориялық материал
дарды меңгеруіне, толық түсінуіне, еркін шығармашылық тұрғыдан өздерін таныта алуына бағыт
талғандығы қарастырылады. Мақалада магистранттардың креативті іс-әрекетін қалыптастырудың 
ерекшеліктеріне сай креативтіліктің құрылымы мен мазмұны, компоненттері, деңгейлері және 
олардың қалыптасу өлшемдері анықталып, модель жасалды. Зерттеудің әдіснамалық және 
теориялық негіздері әдіснамалық ұстанымдармен, философиялық тұғырда адамның танымдық 
қызметінің мәні туралы іргелі қағидаларымен, тұлғаға бағдарланған оқыту жүйелерімен 
креативтілікті қалыптастыруға қатысты психологиялық-педагогикалық зерттеулердегі, сондай-
ақ, білім беру саласындағы тұжырымдамаларымен анықталды. Оның практикалық мәні жоғары 
оқу орнынан кейінгі білім беру де қолданылу мүмкіндігінде екендігі анықталды. 

Түйін сөздер: креативтілік, болашақ магистрант, болашақ магистранттардың креативтілігі, 
шығармашылық, модельдеу.

Ways of creativity formation of master students

Currently, creative, innovative, intellectual, creative individuals with formed professional compe-
tencies are in demand. In this regard, the postgraduate education system provides for the formation of 
new facets in future undergraduates, such as motivation, innovation, mobility, flexibility, dynamism and 
versatility, the upbringing of a creatively thinking, creative and creative personality.

The aim of the research is to provide theoretical substantiation of the formation of future masters’ 
creativity and presentation of its model in the process of postgraduate education. In this direction, it is 
envisaged that the system of training future masters at the university is aimed at mastering theoretical 
material, full understanding, free creative self-expression. The article presents the structure of creativ-
ity in accordance with the peculiarities of the formation of the creative activity of masters, the content, 
components, levels and criteria of their formation are determined, a model is developed. The method-
ological and theoretical foundations of the methodological positions are examined, on the philosophical 
pedestal, fundamental ideas about the essence of human cognitive activity of personality-oriented learn-
ing systems and psychological and pedagogical assistance in the formation of creativity in research, as 
well as concepts in the field of education are revealed. It is noted that its practical significance lies in the 
possibility of using higher and postgraduate education.

Пути формирование креативности у магистрантов 

В статье рассмотрен вопрос подготовки магистрантов к креативной деятельности, овладение 
магистрантами креативными способностями, развитие студентов как новаторов, интеллектуалов, 
имеющих профессиональные компетенции и гуманистические ценностные ориентации. Совре
менная система послевузовского образования предусматривает формирование новых граней 
у будущих магистров, таких как мотивированность, инновационность, мобильность, гибкость, 
динамизм и универсальность, воспитание креативно мыслящей, креативно-творческой личности.

Цель исследования – теоретическое обоснование формирования креативности будущих 
магистров и разработка модели и ее апробация в процессе послевузовского образования. Система 
подготовки будущих магистров в вузе направлена на овладение теоретическим материалом по 
специальности, полное погружение в исследовательскую деятельность, свободное творческое 
самовыражение. В статье разработана модель формирования креативности магистрантов 
в вузе, представлена структура креативности в соответствии с особенностями креативной 
деятельности будущих магистров, определены содержание, компоненты, уровни и критерии 
формирования креативности. Иссдедованы методологические и теоретические основы о 
сущности познавательной деятельности, использовании личностно-ориентированных систем 
обучения и психолого-педагогической поддержки формирования креативности в исследованиях. 
В апробации модели и разработанной методики приняли участие 42 магистранта Южно-
Казахстанского Университета им. М. Ауэзова и Таразского инновационного гуманитарного 
университета.

Ключевые слова: креативность, студенты магистратуры, креативность магистрантов, 
творчество, моделирование

Кіріспе

Жеке тұлғалардың, оның ішінде болашақ 
магистранттар мен жас ғалымдардың өзгермелі 
жағдайға жылдам бейімделе алуына мүмкіндік 
беретін креативтілік мәселесін және кәсіби қа
лыптасу сипатын зерттеу және оған құрылым
дық-мазмұндық модель ұсыну бүгінгі педагоги-
ка ғылымындағы өзекті мәселенің біріне айна-
лып отыр. 

Шығармашылық – жаңа нәрсе ойлап табуға 
бағытталған қабілет деңгейі. 

Қреативтіліктің даму мәселесін зерттей келе, 
Қ.М. Нағымжанова, К.Ж. Бұзаубақова, С.А. Нұр
жанова, Т. Любарт, Б.А. Оспанова, А.К. Мын
баева, А.А. Булатбаева, Д.В. Чернилевский [1-7] 
сынды ғалымдар қабілеті жоқ адам болмайды, 
қабілет дәрежесі әр адамда әртүрлі деңгейде 
болатындығына және олар туа біткен қасиет 
емес, олар өмір сүру барысында іс-әрекет арқы
лы дамып отыратындығына тоқталған.

Креативтілік – жаңа құндылықтар жасайтын 
адамның қызметі. 

Шетел психологиясында шығармашылықтың 
қалыптасуына ықпал ететін тұлғалық және ой-
лау қасиеттерінің жиынтығы «креативтілік» 
терминімен белгілі.

Көптеген ғалымдар креативтілікті дамыту 
тек шығармашылық әрекетте жүзеге асады де-
ген пікірде. Демек, шығармашылық даралық
ты қалыптастыру әлеуметтік орта шарттарына 
тәуелді. Креативтілік туралы айтқанда, шығар
машылық, ойлау, тұлғаның қасиеті, дамуы да 
ескерілуі керек. 

Жоғары оқу орнынан кейінгі білім беруде 
кәсіби деңгейі жоғары, білікті, интеллектуалдық, 
шығармашылық әлеуеті мол магистрді даярлау 
үшін педагогтың да, магистранттың да бірлескен 
іс-әрекеті қажет. 

Зерттеу пәні: педагогикалық бағыттағы 
магистрлерді креативті іс-әрекетке дайындау 
үдерісі.

Қазіргі кезде психология мен педагогика 
саласында білім алушылардың креативтілігін 
қалыптастыру қарастырылуда. Педагогикалық 
үдерісте креативтілікті қалыптастырудың негіз
дерін анықтауда оның құрылымдық-мазмұндық 
моделі маңызды. Сондықтан іс-әрекеттің құры
лымын анықтап алу қажет. Оқу үдерісінің ло-
гикасы құрылымды анықтайды. Әрекеттің 
құрылымы жүйе ретінде қарастырылады. 
Өйткені, кез келген әрекеттің жетістігі мен 
табыстылығы жүйелілік пен реттілікке тығыз бай- 
ланысты.

Зерттеу әдістері

Тақырыптың зерттелуіне талдау жасау үшін 
ғылыми, әдіснамалық, педагогикалық, пси
хологиялық әдебиеттерге теориялық зерттеу 
әдістері – салыстырмалы талдау, модельдеу, 
үлгі нысананы талдау жүргізілді. Практикадағы 
жағдайды анықтау үшін тікелей, жанама бақы
лаулар, сауалнама, рефлексиялық диагностика, 
мониторинг, мазмұндық (контент) талдаулар 
жасалды. Зерттеу қорытындыларын жинақ
тауда модельдеу, тәжірибелік жұмыстар, статис
тикалық әдістер қолданылды. 

Әдеби шолу

Педагогикалық креативтіліктің әдісна
малық негіздерін алыс және жақын 
шетел ғалымдары O.V. Lecher, Sh. Ramankulov, 
A. Review, Demir Kahan, Fatma Shahin, J. Zhang, 
G. Liu, C. Lin, R.Sawyer [9-14] және басқалар өз 
еңбектерінде қарастырған. 

Соңғы жылдары түрлі ғылым салаларын-
да креативтік мәселесін кешенді тұрғыдан зер
делейтін, креативті білім беру парадигмасын 
ойластыруға талпыныс жасаған зерттеулер кө
беюде (Д.Р. Кохановская, Б.Б. Әшім, Қ.Н. Аше
кеева, Т.Т. Мұқтар, А.А. Жолдасбеков, И.Л. Ле
вин [15-20] және т.б.)

Креативтікті қалыптастыру мүмкіндіктерін 
Рындак В.Г., Морозов А.В., Чернилевский Д.В., 
Пузеп Л. Г., Поварёнков Ю. П.және т.б. [21-28] 
қарастырған.

Педагогикалық инновацияның білім беру 
жүйесіндегі жаңалықты ендіру туралы ғылыми 
білім саласы екендігін негіздеген бұл аталған 
зерттеушілер оқу үрдісіндегі әртүрлі педа
гогикалық жағдайлардағы бірнеше өкілдердің 
креативтілігін дамыту мәселелерін (болашақ 
мұғалім, оқытушы, магистрант) қарастырды.

Педагогикалық бағыттағы магистранттардың 
іс-әрекетінің жүйесін құрайтын басқару қызметі, 
оқу үдерісін ұйымдастыру жөніндегі іс-шаралар, 
практик мұғалімдердің жұмысы, педагогика
ның ғылыми нәтижелерін тәжірибеге енгізу, 
т.с.с., элементтердің мазмұнына байланысты 
толықтырылады. Мысалы, оқыту формалары, 
әдістері, құралдары, оқыту технологиялары, 
білім беру мазмұнының құрылымдық жүйесі 
және т.б., Осылайша, жүйе өзара байланысты 
тұтас элементтерден тұрады.

Ғалымдар креативтілікті танымдық, тұл
ғалық, мотивациялық немесе қоршаған ортаның 

өзгергіштік диагностикасы негізінде өлшеді. Со-
нымен қатар, креативтіліктің даму деңгейі мен ди-
намикасын диагностикалау үшін зерттеушілердің 
көпшілігі тестілеуді креативтілік көрінісі еркін, 
икемділік, өзгешелік және пысықтауыш индика-
торларында көрінетін ең жылдам әрі қарапайым 
әдіс ретінде қолданады. Осы тәсілге сәйкес 
диагностикадағы креативтілік қабілеттердің 
даму деңгейін анықтау ғалымдарға адамның 
әлсіз индикаторларын дамыту бойынша одан 
әрі жұмыс жасауға көмектеседі. Креативтілік – 
бұл әлі күнге дейін ең маңызды және даулы бо-
лып қала беретін зерттеу аймағы. Креативтілік 
кез-келген адамның жаңа міндеттерді шешуге 
тырысқанда немесе қоршаған ортаның өзгеруіне 
икемді түрде бейімделуі керек болған кезде 
оның іс-әрекетінің орталығында болады. Бүгінгі 
таңда олардың көмегімен кез келген сұрақтарға 
жауап іздеу үшін адамдардың шығармашылық 
қабілеттерін дамыту қажеттілігі күннен-күнге 
артып келеді.

Қазіргі ғылыми зерттеулер теорияны дамыту-
дан шығармашылық әрекетке үйрету жолдарын 
іздеуге көшуге бейім. Бірақ шығармашылықты 
оқытуда да ішкі келіспеушіліктер болады. Шы
ғармашылық құбылыс бұрын-соңды болмаған 
сапалы жаңасын құруды болжайды. Демек, 
адам жасалмаған нәрседен сабақ ала алмай-
ды, бірақ оны құру тетіктерін үйрете алады, 
шығармашылықпен әрекет ете алады, өзінің 
қозғаушы мотивтерін қалыптастыра алады.

Жалпы айтқанда, магистранттардың креа
тивтілік қабілеттерін қалыптастырудың жол-
дарын, құрылымы мен мазмұны мәселелерін 
қарастырдық. 

Оқыту үдерісін ғылыми ұйымдастыруда 
модельдеуді қолдану зерттеу құралдарының бірі 
болып табылады.

Соңғы кезде педагогика ғылымында мо
дельдеудің әртүрлі дәлелденген әдістері қол
данылуда. Модельдердің көмегімен алынған 
мәліметтер білім беру процесінің теориялық 
негіздерін құру үшін маңызды.

Философиялық сөздікте былай түсіндіріледі: 
«Модельдеу (фр. Modele – үлгі, форма) дегеніміз 
– зерттеу үшін арнайы жасалған бір объектідегі 
басқа объектінің сипаттамасын жаңғырту. 
Зерттеушіні қызықтыратын объект пен белгілі 
бір ұқсастық болуы керек. оның моделі ».

«Модель» психологиялық сөздігінде оқу 
қызметін модельдеуді білдіреді. Оқу іс-әрекетін 
модельдеу екі аспектіден тұрады: біріншісі – оқу 
процесінде білімді игеру, ал екіншісі – оқу іс-

әрекетінің элементі. Сонымен, бірінші аспектіде 
модельдеу мен модельдеудің психологиялық 
бағыты білім беру жүйесін енгізу болып табы-
лады, ал екіншісінде оқушылардың икемділігіне 
байланысты форманы, модельдеу әдісін 
бағдарлау болып табылады.

«Педагогикалық модель» – бұл білім берудің 
педагогикалық жүйесінің құрылымын неме-
се оқу мақсатына жетуді көрсететін және объ-
ект туралы жалпыланған нақты білім модель-
деу арқылы алынған абстрактылық-логикалық 
бейнедегі педагогикалық жүйенің көрінісі  
(Б.А. Оспанова, 2006) [19].

Болашақ педагогикалық бағыттағы магист
ранттардың креативтілік теориясы мен құры
лымдық ерекшеліктерін, болашақтағы педа
гогикалық қызметтің құрылымдық-мазмұндық 
компоненттерін анықтау мақсатында болашақ 
кәсіптік білім беру мұғалімдерінің креативтілік 
іс-әрекетін қалыптастырудың құрылымдық-
мағыналық моделі магистрлері, педагогикалық 
процесте магистрлердің шығармашылығын 
қалыптастырудың моделі суретте көрсетілген.

Зерттеу жұмысында іс-әрекет кезеңдері кел
есі контексте қарастырылды: мотивациялық, 
когнитивті-мазмұндық, құндылықты бағалау.

 
 
 
Болашақ магистранттардың креативті іс-әрекеті 
 
 
 
 
 
 
 
 
 
 
 
 
 
 

 
 
 
 
 
 
 
 
 
 
 
 
 
 
 
 

 

Кезеңдері

Бастапқы

Негізгі

Нәтиже

Компоненттері

Мотивациялық

Танымдық-мазмұндық

Құндылық бағалау

Семинар, конференция, тренингтер, дәріс, практикумдар, өзіндік дербес 
зерттеу іс-әрекеті. Формалары 

Кредиттік оқу технологиясы, проблемалық, модульдік, ақпараттық және 
коммуникативтік, ойын, тұлғалық бағдарлану, жобалау, контекстік оқыту 
технологиясы

Технологиялары 

Интер белсенді оқыту әдістері, эвристикалық, проблемалық, зерттеушілік, 
ізденушілік, диалогты, өзіндік жұмысын ұйымдастыру әдісі. 

Әдістері 

Теорияны практикамен ұштастыру; 
оқыту өндірістік үдеріспен байланыстыру;  
оқытудың ғылымилығы, жүйелілігі, саналылығы, белсенділігі мен беріктігі, 

әрекеттілік қағидасы. 

Қағидалары 

Мақсаты: Болашақ педагогикалық бағыттағы магистранттардың креативті іс-
әрекетін қалыптастыру 

Міндеттері:  
- Магистранттарда креативті іс-әрекетті қалыптастыру мотивациясын туғызу; 
- Магистранттарда креативті іс-әрекеттің педагогикалық шарттарын белгілеу; 
-  Магистранттардың креативті іс-әрекет құрылымы  

Мазмұны:Болашақ магистранттарда креативті іс-әрекетті қалыптастыру жолдары 
мен құралдарын меңгерту (педагогикалық, психологиялық пәндер, арнайы курстар). 

Нәтиже: Креативтілігі қалыптасқан болашақ магистр 

Сурет – Болашақ магистранттардың креативтілігін қалыптастырудың моделі.

Ғалымдар бұл бөлуді магистранттардың 
креативтілік қызметінің компоненттеріне «ғы
лымның заңдылығы» деп атайды. Олар өзара 
тығыз байланысты және жүйелік синергетикалық 
бірлікті құрайды.

Магистранттардың креативтілік іс-әрекетін 
қалыптастырудың мотивациялық компоненті 
білім алушылардың креативтілік белсенділікті 
қалыптастыру мотивациясын арттыру, танымдық 
қызығушылықты ояту, танымдық әрекетті бел
сендіруге деген ұмтылысты негіздеу, яғни ма
гистрлерді креативтілік қызметке ынталандыру 
үшін қарастырылған.

Философиялық сөздік мотивацияны «адам
ның белгілі бір қажеттіліктерін қанағаттанды
руға бағытталған мақсатқа жетелейтін сапалы 
іс-әрекет» деп анықтаса, ал психологиялық сөз
дік мотивацияны «адамның іс-әрекетінің ынта-
сы, ниеті, сипаты, мазмұны мен мөлшері» деп 
анықтайды. Мотивация – бұл өзін немесе басқа 
біреуді жеке мақсат пен тұжырымдаманың мақ
сатына жетуге тырысуға ынталандыру үдерісі.

Мотив – (лат. Moveo – ынталандырушы, 
қозғаушы) – адамды белгілі бір әрекетке итер
мелейтін ішкі субъективті себеп. Олардың қа
жеттіліктері мен қызығушылықтарын білдіруге 
бағытталған саналы, мақсатты іс-әрекет.

Оқу мотивациясы – бұл білім беру саласын
дағы жалпы мотивацияның ерекше түрі.

Оқу іс-әрекеттің қажеттілігі магистрант
тардың креативтілік белсенділігін дамытуда, 
креативтілік тапсырмаларды орындауда, ба
тыл ойлауда және белгісіз мәселелердің ше
шімін іздеуде маңызды рөл атқарады. Қажет
тілік креативтілік іс-әрекет негізінде қанағат
тандырылады.

Креативтілік іс-әрекет мотивация негізінде 
қалыптасады.

Мазмұндық-танымдық компонент теория
лық білімді және креативтілік қызметті жетілдіру 
мен дамыту үшін заманауи технологиялар сала-
сында магистранттар алған іс-әрекеттің техноло-
гиясын игеруді қарастырады. Магистранттардың 
креативтілік қабілеттерін қалыптастырудың бел
гіленген талаптары белсенді танымдық, қызық
ты мотивтер мен оқытудың белсенді әдістері 
мен жаңа технологиялардың, іс-әрекеттерді 
белсендіру мен күшейтуге негізделген иннова
циялық іс-әрекеттердің арқасында толығымен 
қанағаттандырылуы мүмкін, олар сәйкесінше 
толық нәтиже береді.

Болашақ педагогикалық бағыттағы магист
ранттардың білім беру мазмұнын оқыту заңды
лықтарына, қағидаларына, критерийлеріне сәй

кес жүзеге асыруда, міндеттерді қалыптастыру
да, одан әрі дамуын болжауда, интернетпен 
жұмыс жасауда, өзін-өзі тәрбиелеуде, білім беру 
процесінің диагностикасында креативтілікпен 
айналысады, мазмұнның басқа компоненттері, 
атап айтатын болсақ, іс-әрекеттің қарқынды 
дамуы, білім беру технологияларын меңгеру, 
күнделікті өмірде және практикада іс-әрекеттерді 
креативтілікпен жүзеге асыруды орындайды.

Әртүрлі әдіс-тәсілдерді қолдану арқылы 
креативтілік қабілеттерді қалыптастыру нәти
жесінде білім, білік, дағдыларды қалыптастыру 
және педагогикалық мамандықтарды игеру 
жүзеге асырылады. Креативтілік іс-әрекет ма
гистранттың ғылым саласында жаңалық ашатын 
деңгейге жетуіне мүмкіндік береді.

Педагогикалық бағыт магистранттарының 
креативтілік әрекетін қалыптастырудың күрде
лілігі мен жан-жақтылығы, өзектілігі және ғы
лыми-теориялық негіздері бір-бірімен тығыз 
байланыста қарастырылады.

Магистранттардың креативтілік іс-әрекетке 
қажеттілігін қанағаттандырудың алғы шарт
тары:

- магистранттардың креативтілік қызметінің 
әлеуметтік мәні;

- білім беру қызметіндегі субъективті тә
жірибенің креативтілік өзектілігі;

- оқу үрдісіндегі бірлескен бірлескен іс-әре
кеттер жүйесі;

- белсенді танымдық іс-әрекеттің креативті
лікті реттеу механизмдері.

Оқыту үдерісінде болашақ мұғалімнің жеке 
және кәсіби қасиеттері қалыптасады, білім, білік, 
дағдыларды игеру, кредиттік технологияны 
тиімді жүзеге асыру, креативтілік әлеуетті дамы-
ту, құзыреттілік пен мәдениетті қалыптастыру, 
өз бетінше білім алу және өз бетінше білім алу 
жұмыс, ғылыми-әдістемелік зерттеулер. Осы
лардың шеңберінде кәсіби білімді дамытуда 
креативтілік ассимиляцияның өсіп келе жатқан 
талаптары мен қажеттіліктеріне жауап беретін 
креативтілік қабілеттерді қалыптастырудың ма
ңызы мен жолдары қарастырылып, негіздері 
анықталды.

Магистранттардың креативтілік іс-әрекеті 
негізінде қазіргі педагогикалық процестің білімі 
мен құрылымын, құндылық бағдарын ғылыми 
негіздеу жүзеге асырылады деген қорытындыға 
келдік.

Педагогикалық зерттеулерде, магистрант
тардың креативтілік іс-әрекеті барысында, өз 
зерттеулерінде белгісіз нәрсені аша алады, бол
жамдар жасай алады, мәселелерді шешудің 

әдістерін таңдай алады, танымдық функциялар-
ды игеріп, жаңалық ашуда ғылыми әдістерді 
тиімді қолдана алады дегенді дәлелдей түстік. 

Зерттеу нәтижелері мен талқылау 
 
Болашақ педагогикалық бағыттағы маги-

странттарды даярлауда тәжірибелік дайындықты 
жетілдіру әдістемесінің тиімділігін кезеңдер 
бойынша тексеруден өткіздік. 

Жоғары білімнен кейінгі оқыту жағдайында 
ұсынылған әдістемелік жүйенің тиімділігі ке
шенді тексеру арқылы жүргізілді. Олар: магист
ранттардың жаңа әдістемелік жүйе бойынша 
оқытуға дейінгі және кейінгі білім деңгейін 
анықтау; алған білімдерін кәсіби қызметте қол
дану дағдыларын меңгеру мақсаттарын қоя 
білуі; қойылған мақсатқа сәйкес тапсырмаларды 
қарастырылып отырған тақырып мазмұнының 
ерекшелігін ескере отырып құра білуі.

Нәтижесінде магистранттар үшін көбіне оқы
туда дедуктивті әдіс қолданылатыны, теориялық 
материалдардың практикада қолданылуы аз ашы-
латыны, әсіресе шығармашылық жұмыстарға 
көбіне мән беріле бермейтіні анықталды. 

Тәжірибеге барлығы 42 магистрант қатысты. 
М.Әуезов атындағы ОҚУ-де және Тараз инно
вациялық-гуманитарлық университеттерінде 
өтті. 1-2 курс магистранттардың базалық және 
элективті пәндерінде анықталды.

Тәжірибе барысында креативтілікті жетіл
діруге арналған тапсырмаларды орындау және 

зерттеу жұмысына қажетті арнайы әдістермен 
жұмыс істеу біліктерін бағалау арқылы анық
талды. 

Тәжірибелік жұмыc бapыcындa aлынғaн мә
лiмeттepмeн pacтaлғaн нәтижeлep жоғарыдан 
кейінгі білім беру жағдайында магистранттардың 
креативтілігін қалыптастыру негізінде жacaлғaн 
әдістемелік жұмыстардың тиімділігін айқын
дайды. 

Қорытынды тұжырымдар

Біздің ойымызша, креативтілікті қалып
тастыру ХХІ ғасырдың басты дағдыларының 
бірі болып саналады. Барлық зерттеушілер оны 
дамытудың маңыздылығы туралы зерттеулерінде 
көрсеткен. Қазіргі кезде қоғам адамдардан тез 
және сындарлы мәселелерді шешуді, стресстік 
жағдайлардан психологиялық, физикалық, мо
ральдық және рухани шығынсыз шығуды та-
лап етеді. Сондықтан да, Әлемдік кеңістіктегі 
Қазақстанның табысты бәсекеге қабілеттілігі 
үшін білім беруді қоса, барлық ресурстарды 
пайдалана отырып, адами капиталды жаңа са-
палы дамыту қажет. Болашақ магистранттардың 
креативтілігін қалыптастыруға бағытталған 
қолайлы білім беру ортасын құру – қазіргі 
қоғамның маңызды міндеті деп санаймыз. Онда 
болашақ маман белгілі бір рөл атқарады және 
оның мәртебесін алады, әлеуметтік маңызды 
қызметтің субъектісі ретінде өзінің жеке 
қажеттіліктерін қанағаттандырады. 

